
Tere Har Dukh Mein Har Sukh Mein Yahi Kaam Aayega
Rishta Tu Banale Shyam Se Aaram Payega

Ye Aisa Sachcha Saathi, Har Dukh Mein Saath Nibhaye
Is Jag Se Haar Gaya Jo, Use Badhkar Gale Lagaye
Jab Thukra Degi Duniya Yahi Saath Aayega
Rishta Tu Banale Shyam Se Aaram Payega

Ye Ahilwati Ka Lala, Haare Ka Bane Sahara
Diya Sheesh Daan Natwar Ko, Par Maa Ka Vachan Na Taala
Tihu Lok Mein Aisa Daani Na Koi Aur Payega
Rishta Tu Banale Shyam Se Aaram Payega

Shri Krishna Ka Haal Na Pucho, Kiya Kaisa Chhal Hai Haaye
Jhar Jhar Behte The Aansu, Bas Itna Hi Keh Paaye
Mere Naam Se Tu Kalyug Mein Pehchana Jayega
Rishta Tu Banale Shyam Se Aaram Payega

Khatu Mein Jo Bhi Aata, Mere Shyam Se Nazar Milata
Wo Shyam Diwana Hokar, Bas Isme Hi Kho Jaata
Tu Aaj Aman Ise Dhya Le, Bhav Paar Jayega
Rishta Tu Banale Shyam Se Aaram Payega

